PREDLOG

Na osnovu ¢lana 100 stav 7 Zakona o energetici ("Sluzbeni list CG", br. 5/16 i 51/17), Vlada
Crne Gore na sjednici od 2018. godine donijela je

UREDBA
O NACINU IZDAVANJA, PRENOSENJA | POVLACENJA GARANCIJE PORIJEKLA
ELEKTRICNE ENERGIJE PROIZVEDENE 1Z OBNOVLJIVIH IZVORA ENERGIJE |
VISOKOEFIKASNE KOGENERACIJE

Predmet
Clan1
Ovom uredbom ureduje se nacin izdavanja, prenoSenja i povlaCenja garancije porijekla,
sadrzaj i nacin dostavljanja podataka o isporu¢enoj koli€ini elektricne energije od strane operatora
prenosnog ili operatora distributivnog sistema, blizi sadrZaj garancije porijekla elektricne energije
proizvedene iz obnovljivih izvora energije ili iz visokoefikasne kogeneracije, sadrzaj zahtjeva za
izdavanje garancije porijekla, kao i dokumentacija koja se podnosi uz zahtjev.

Izdavanje garancije porijekla
Clan 2

Zahtjev za izdavanje garancije porijekla proizvodac je duzan da podnese do 15. u mjesecu
za prethodni mjesec ili drugi period proizvodnje elektricne energije.

Garancija porijekla izdaje se do 20. u mjesecu na osnovu zahtjeva.

Ako izmjerena koli€ina elektricne energije nije izrazena vrijednost cijelog broja, vrijednost
garancija porijekla se izdaje za koli€inu proizvedene elektricne energije koja odgovara prvom
manjem cjelom broju izmjerene koli€ine elektricne energije.

Razlika izmedu izmjerene koliCine elektricne energije i prvog manjeg cijelog broja od
izmjerene koli€ine elektriCne energije smatra se koli€inom proizvedene elektricne energije u
narednom mjesecu.

Dostavljanje podataka
Clan 3
Podatke iz ¢lana 99 stav 3 Zakona o energetici (u daljem tekstu: Zakon), operator
prenosnog, odnosno distributivhog sistema dostavlja Regulatornoj agenciji za energetiku (u daljem
tekstu: Agencija) u elektronskom obliku, do 10. u mjesecu za prethodni mjesec ili drugi period
proizvodnje elektricne energije.

Blizi sadrzaj garancije porijekla
Clan 4
Pored podataka iz ¢€l. 101 i 102 Zakona, garancija porijekla sadrzi i podatke o:
1) podnosiocu zahtjeva (ime, adresu i jedinstveni mati¢ni broj za fizi¢ko lice, odnosno naziv,
sjediSte i poreski identifikacioni broj za pravno lice); i
2) izdavaocu garancije porijekla.

Prenos garancije porijekla
Clan 5

Prenos garancije porijekla vrSi se na zahtjev vlasnika garancije porijekla.
Agencija u roku od sedam dana od dana prijema zahtjeva vrSi prenos garancije porijekla u drzavi
ili inostranstvu.

Zahtjev iz stava 1 ovog Clana sadrzi podatke o:

1) podnosiocu zahtjeva (ime, adresu i jedinstveni mati¢ni broj za fiziko lice, odnosno
naziv, sjediste i poreski identifikacioni broj za pravno lice);



2) garanciji porijekla koja se prenosi (identifikacione oznake i podatke o izdavaocu
garancije porijekla); i

3) primaocu garancije porijekla (ime, adresu i jedinstveni mati¢ni broj za fiziCko lice,
odnosno naziv, sjediste i poreski identifikacioni broj za pravno lice).

Povlaéenje garancije porijekla
Clan 6
Povlacenje garancije porijekla vrsi se:
1) na zahtjev vlasnika garancije porijekla,
2) na zahtjev snabdjevaca elektricne energije nakon iskoriS¢avanja garancije porijekla, i
3) u slu€aju prenosenja garancije porijekla u inostranstvo.
Zahtjev iz stava 1 ta€. 1i 2 ovog ¢lana sadrzi podatke o:
1) podnosiocu zahtjeva (ime, adresu i jedinstveni mati¢ni broj za fizi¢ko lice, odnosno naziv,
sjediSte i poreski identifikacioni broj za pravno lice), i
2) garanciji porijekla koja se povlaci (identifikacione oznake garancija porijekla).
SnabdjevaC elektricne energije nakon iskoriS8¢avanja garancije porijekla, odnosno
dokazivanja krajnjem kupcu da je odredena koli€ina elektriCne energije proizvedena iz obnovljivih
izvora energije i visokoefikasne kogeneracije, u skladu sa ¢lanom 95 stav 3 Zakona, duZan je da
podnese zahtjev za povlaCenje garancije porijekla.
Nakon preno$enja garancije porijekla u inostranstvo, Agencija vrsi povlacenje garancije
porijekla.

Zahtjev za izdavanje garancije porijekla
Clan7

Zahtjev za izdavanje garancija porijekla, proizvoda¢ elektriCne energije za energiju
proizvedenu iz obnovljivih izvora energije ili iz visokoefikasne kogeneracije, podnosi Agenciji.

Zahtjev iz stava 1 ovog Clana sadrzi podatke o:

1) podnosiocu zahtjeva (ime, adresu i jedinstveni mati¢ni broj za fizicko lice, odnosno naziv,
sjediste i poreski identifikacioni broj za pravno lice);

2) energetskom izvoru iz kojeg je proizvedena elektricna energija;

3) nazivu, lokaciji, tipu i instalisanoj snazi objekta;

4) vrsti i visini investicione podrske za izgradnju objekta;

5) obimu i nainu podsticaja za elektri¢nu energiju proizvedenu u objektu;

6) vremenskom periodu u kojem je proizvedena elektricna energija za koju se zahtijeva
izdavanje garancije porijekla; i

7) identifikacionim oznakama mjernih uredaja u objektu u kojem se proizvodi elektri€na
energija i datum pusStanja objekta u pogon.

Za objekte visokoefikasne kogeneracije pored podataka iz stava 2 ovog &lana zahtjev
sadrzi i podatke o:

1) donjoj toplotnoj moci goriva koje se koristi za proizvodnju elektricne energije;

2) ustedi primarne energije u procesu proizvodnje elektriCne energije, za koju se izdaje
garancija porijekla;

3) namjeni za koju se koristi toplotha energija proizvedena u objektu visokoefikasne
kogeneracije u kojem je proizvedena elektricna energija za koju se izdaje garancija porijekla; i

4) koli€ini proizvedene elektricne energije koja je proizvedena u skladu sa kriterijumima i
pravilima visoke efikasnosti;

5) koli€ini toplotne energije proizvedene zajedno sa elektricnom energijom.

Dokumentacija
Clan 8
Uz zahtjev iz ¢lana 7 stav 1 ove uredbe, podnosilac zahtjeva dostavlja sljedecu
dokumentaciju:



1) kopiju liéne karte ili drugog identifikacionog dokumenta za fizi¢ko lice, odnosno izvod iz
Centralnog registra privrednih subjekata za pravno lice;

2) ugovor o priklju¢enju objekta na prenosni ili distributivni sistem;

3) Sematski prikaz mjernih mjesta sa podacima o ugradenim mjernim uredajima i na¢inom
vr§enja mjerenja, kao i identifikacione oznake mjernih uredaja, i

4) glavni projekat na osnovu kojeg je izgraden objekat u skladu sa zakonom.

Dokumentacija iz stava 1 ovog ¢lana podnosi se samo uz prvi zahtjev za izdavanje garancije
porijekla radi utvrdivanja ispunjavanja uslova za izdavanje garancije porijekla.

Ako dode do promjene nacina rada objekta u kojem se proizvodi elektriCna energija ili
promjene energenta koji se koristi u objektu, koje mogu biti od uticaja na izdavanje garancije
porijekla, kao i izmjene podataka u dokumentaciji iz stava 1 ovog ¢lana, proizvoda¢ o nastalim
promjenama, u roku od osam dana od dana njihovog nastanka, obavjesStava Agenciju .

Prestanak vazenja
Clan 9
Danom stupanja na snagu ove uredbe prestaje da vazi Uredba o nacinu izdavanja,
prenosenja i povladenja garancija porijekla energije proizvedene iz obnovljivih izvora energije i
visokoefikasne kogeneracije (“Sluzbeni list CG”, broj 37/11).

Stupanje na shagu
Clan 10
Ova uredba stupa na snagu osmog dana od dana objavljivanja u "Sluzbenom listu Crne
Gore".

